
2021 йил 28 январь							Фарғона шаҳри.

Қатнашдилар - 	Кенгаш аъзоларидан 22 нафари, таклиф қилинганлар.

Йиғилиш раиси - 	проф.	 А.Расулов.

К У Н    Т А Р Т И Б И

I. Ўзбекистон Республикаси Президентининг 2020 йил 6 октябрдаги “Ахборот технологиялари соҳасида таълим тизимини янада такомиллаштириш, илмий тадқиқотларни ривожлантириш ва уларни IT – индустрия билан интеграция қилиш чора-тадбирлари тўғрисида” ги ПҚ – 4851 – сон қарори ижроси.
Ахборотчилар:И.Тожибоев, Б.Джалилов.
II. 2020 йилда олиб борилган илмий инновацион ишлар таҳлили ва 2021 йил режаси тўғрисида.
Ахборотчи: Б.Джалилов.
III. Филиалнинг 2020 йилдаги молиявий-хўжалик фаолияти бўйича ҳисоботи ва 2021 йил иш режаси ҳақида.
Ахборотчилар: ХАбдураҳмонов, М.Юнусалиева.
IV. Ахборот технологиялари ва Телекоммуникация инжиниринги кафедраларида ўқув, илмий ва маънавий-маърифий  ҳамда  ҳужжат юритиш ишларини бориши тўғрисида.
Ахборотчилар: Ишчи гуруҳ: М.Тешабоев, кафедра мудирлари.
V. Магистрларнинг илмий фаолияти ҳисоботи.
Ахборотчилар: Р.Нурдинова, О.Эргашев, О.Райимжонова.
VI. Филиалнинг АТМ фаолияти ва веб сайти ҳолати. 
Ахборотчи: А.Полвонов. 
VII. Турли масалалар:
1. Филиалда мурожаатлар билан ишлаш юзасидан ўтказилган ўрганиш натижалари тўғрисида.
Ахборотчи: И.Тожибоев.
2. Илмий, илмий-услубий ишларни нашрга тавсия этиш.
Ахборотчи: М.Мирзаев.
3. Кенгаш аъзолари таркибига ўзгартириш киритиш тўғрисида.
Ахборотчи: М.Мирзаев.

Биринчи масала, яъни Ўзбекистон Республикаси Президентининг 2020 йил 6 октябрдаги “Ахборот технологиялари соҳасида таълим тизимини янада такомиллаштириш, илмий тадқиқотларни ривожлантириш ва уларни IT-индустрия билан интеграция қилиш чора-тадбирлари тўғрисида” ПҚ-4851-сон қарори ижроси тўғрисида И.Тожибоев ахборот берди.
Ўзбекистон Республикаси Президентининг 2020 йил 6 октябрдаги “Ахборот технологиялари соҳасида таълим тизимини янада такомиллаштириш, илмий тадқиқотларни ривожлантириш ва уларни IT-индустрия билан интеграция қилиш чора-тадбирлари тўғрисида” ПҚ-4851-сон Қарорига мувофиқ ахборот технологиялари йўналиши бўйича ўрта бўғин кадрларини тайёрлайдиган техникумларга иловага мувофиқ “Янгиқўрғон ахборот технологиялари техникуми”га қуйидаги “Дастурий маҳсулотлар ва ахборот технологиялари технологик парки дирекцияси”, “«Ўзбектелеком» АК”, “«COSCOM» МЧЖ”, “«East Telecom» МЧЖ”, “«Радиоалоқа, радиоэшиттириш ва телевидение маркази»-ДУК” каби ишлаб чиқариш корхоналарини бириктириш тўғрисидаги таклифи маъқулланган. Бунда ушбу корхоналар томонидан қуйидагилар амалга оширилиши назарда тутилаган: 
· техникумлар моддий-техника базасини мустаҳкамлаш, уларни компьютер ва бошқа жиҳозлар, дарсликлар ва замонавий адабиётлар билан таъминлашда доимий асосда амалий ёрдам кўрсатиш;
· техникумларда ўқувчиларни, шу жумладан, ахборот технологиялари соҳасидаги мутахассисларни тайёрлаш бўйича корхоналарнинг йиллик тармоқ буюртмасини шакллантириш; 
· техникумларда Муҳаммад ал-Хоразмий номидаги Тошкент ахборот технологиялари университети, Тошкент шаҳридаги Инха университети ва Тошкент шаҳридаги Амити университети ўқитувчиларини жалб қилган ҳолда, шу жумладан, масофавий ўқитиш орқали ўқув машғулотларини ўтказишга кўмаклашиш. 
Бундан ташқари ҳар бир ҳудудда ахборот технологиялари ва коммуникациялари йўналишлари бўйича кадрларни тайёрлаш учун техникумлар фаолиятини ташкил этиш бўйича вазифалар белгилаб берилган.
Ушбу қарор ижросини таъминлаш мақсадида ТАТУ Фарғона филиали томонидан Янгиқўрғон ахборот технологиялари техникумида қуйидаги ишлар амалга оширилди:
· Янгиқўрғон ахборот технологиялари техникумининг моддий-техника базасини мустаҳкамлаш, уларни компьютер ва бошқа жиҳозлар, дарсликлар ва замонавий адабиётлар билан таъминлашда амалий ёрдам кўрсатиш мақсадида ишчи гуруҳ тузилди ва техникум фаолияти ўрганилди;
· Янгиқўрғон ахборот технологиялари техникумига ўқувчиларни саралаб олиш мақсадида филиалдан имтихон олиш учун комиссия таркиби тузилди;
· Филиалнинг ўқув-услубий бўлими томонидан теехникумдаги ўқув жараёни бўйича меъёрий хужжатлар ўрганиб чиқилди, ўқув режалар, ишчи фан дастурларини шакллантириш бўйича тавсиялар берилди ҳамда ўқув режасида кўрсатилган фанлардан фан дастурларини тегишли олий таълим муассасаларидан олиб берилди.
Юқоридаги масалага филиал ИИИБ директор ўринбосари Б.Джалилов фикр мулоҳаза билдириб ўтди.
	Иккинчи масала бўлган 2020 йилда олиб борилган илмий инновацион ишлар таҳлили ва 2021 йил режаси тўғрисида Б.Джалилов ахборот берди.
Ўзбекистон Республикаси Президентининг  2020 йил, 6 октябрдаги 
“Ахборот технологиялари соҳасида таълим тизимини янада такомиллаштириш,илмий тадқиқотларни ривожлантириш ва ИТ- индустрия билан интеграция қилиш чора-тадбирлари тўғрисида"ги қарорига биноан Фарғона шаҳридаги 19-мактаб ахборот технологияларини чуқурлаштириб ўқитишга ихтисослаштирилган вилоятдаги таянч мактаби   этиб белгиланди. Жорий йилнинг 29 январь куни ушбу  мактабда АКТ мактабининг очилишига бағишланган тадбир бўлиб ўтди. Унда ахборот технологиялари ва коммуникацияларини ривожлантириш вазири ўринбосари Жамшиджон  Эгамбердиев, Халқ таълими вазири ўринбосари Иброҳим Жўраевлар, Худудий бошқарма, ТАТУ Фарғона филиали ҳамда Марғилон шаҳридаги Рақамли технологиялар маркази ҳодимлари иштирок этдилар. 
Мактабда хозирда 3 та синф хонаси ташкил этилган бўлиб, 1-синф хонаси кичик синфлар учун, 2- синф хонаси эса юқори синфлар учун, 3- синф хонаси эса робототехника тўгараги учун ажратилган бўлиб, жами 50 нафар ёшлар доимий шуғулланишига шароит яратилди.
Мактаб моддий техник базасини эса ТАТУ Фарғона филиали ҳамда АКТ ривожлантириш вазирлиги Фарғона вилояти худудий бошқармаси билан ҳамкорлик асосида 2 та компьютер хонаси ва битта робототехника хонаси ташкил этилган бўлиб, жами жалб этилган моддий техник база сифатида 16 та компьютер, 8 та ноутбук, 5 та робототехника қурилмаси комплектлари, 2 та хонага мебель, 2 та принтер, 1 этажга видеокузатув мосламалари, Интеррактив доска 1 та, 2 та хаб, 2 та модем, 2 та Wi Fi ротер хамда замонавий оформления, постер ва планшетлар билан таъминланган.
Филиалдаги мавжуд 105 нафар профессор-ўқитувчилардан 3 нафари фан доктори, профессор, 32 нафари фан номзоди, доцентлар бўлиб, илмий салоҳият 34.2% ни ташкил этади. Илмий салоҳият 2019 йилга нисбатан 3% га ортган. 
Филиалда 2020 йилда 4 нафар профессор-ўқитувчилар А.Қодиров, Г.Обидова, З.Сиддиқов, Ф.Мухторовлар фалсафа доктори (PhD) диссертациясини ҳимоя қилдилар. 
Илмий - педагогик кадрлар тайёрлаш соҳасида бажарилаётган ишлар.
Филиалда илмий салоҳиятни ошириш бўйича 2020 йилда 3 нафар ёш мутахассислар Россия Федерациясига аспирантурага ўқишга қабул қилинди.
2020 йилда Хусанов Бунёджон ТАТУ га стажер-тадқиқотчиликка, Жарқинов Давронжон Андижон Давлат университетига таянч докторантурага қабул қилиндилар.
Бундан ташқари, таянч докторант Норинов Мухаммадюнус томонидан 25 декабрь куни ZOOM дастурида докторлик диссертацияси бўйича илмий семинар ўтказилди. 
Шунингдек, филиалда фаолият кўрсатаётган профессор-ўқитувчиларнинг 45 нафарининг илмий ишлари мавзулари ва уларга бириктирилган илмий раҳбарлари аниқланиб, тадқиқотчилар ўз мавзулари бўйича илмий-тадқиқот ишларини амалга ошириб келмоқдалар.
Давлат бюджетидан маблағ билан таъминланган илмий-тадқиқот ишларининг бажарилиши ва эришилган илмий натижалари.
2020 йили филиалнинг икки нафар профессор-ўқитувчилари М.Норинов, Д.Сотволдиев таянч докторантурани тамомладилар ва диссертацияларини ҳимоя қилиш арафасида.
2021 йилга 8 нафар профессор-ўқитувчилар мустақил тадқиқотчилик асосида фалсафа доктори (PhD) диссертациясини ҳимоя қилишни режалаштирганлар: Н.Мамасодиқова, О.Эргашев, Т.Абдуллаев, И.Рустамов, Ё.Юсупов, Д.Сотволдиев, М.Норинов, Ё.А.Рахимов. 
Иқтисодиётнинг тегишли сохаларига оид корхона ва ташкилотлар билан ҳамкорликда бажарилаётган хўжалик шартномалари.
	Филиалда хўжалик шартномалари бўйича илмий-тадқиқот ишларининг бажарилиши қуйидагича:
1. ОТ-Атех-2018-132 "Қишлоқ хўжалиги истеъмолчилари учун автоматлаштирилган автоном микро-ГЭСни яратиш, тадқиқ қилиш ва ишлаб чиқаришни ташкил қилиш, амалий лойиха - 1 млд.сум.
2. Фарғона Халқаро аэропорти билан «Разработка автоматизированной системы мониторинга и отпугивания птиц на основе современных микропроцессорных оборудований” хўжалик шартномаси - 100 млн.сўм.
3. АК “ЎЗБЕКТЕЛЕКОМ” Фарғона филиали телекоммуникация корхоналарини электр таъминоти самарадорлигини ошириш, хўжалик шартномаси - 29.5 млн.сўм.
4. «Unicorns» лойиҳасининг «Demo-day» якуний босқичида “Ахборот хавфсизлиги” кафедраси ассистенти Ш.Ғаниева раҳбарлигидаги лойиҳага - 40 миллион сўм грант ажратилди.
5. Филиалда № БА5-035 -“Зарядланган зарралар оқими детекторини тадқиқ этиш ва унинг асосида ер силкинишларини башорат қилиш учун ўлчов ахборот комплексини яратиш” мавзусида - 140 млн. сўмлик инновацион лойиҳа амалга оширилмоқда. 
6. Фарғона Халқаро аэропорти билан 100 млн сўмлик хўжалик шартонмаси тузилди.
7. “Mecha.uz: Модернизация учебных программ бакалавриата “Мехатроника и робототехника” на основе инновационных идей цифровых технологии” мавзусида Андижон машинасозлик институти билан қиймати 5 млн сўмлик ҳамкорлик шартномаси тузилган.
8. “Fargonaazot” ОАЖ билан 12 млн сўмлик хўжалик шартномаси тузилган.
Ҳорижий алоқалар ва ҳамкорлик бўйича бажарилган ишлар.
Жорий йилда ҳорижнинг етакчи ОТМлари билан малака алмашиниш мақсадида филиалда қуйидаги ишлар амалга оширилди:
· 2020 йил феврал ойида Б.Джалилов Россия Федерацияси Пермь шаҳридаги Пермь технопаркида малака ошириб келган. 
· Нематова Супарна 2020 йил феврал ойида Хиндистонга бориб. Дехли шаҳрида НNIS йўналишида 1 ойлик малака ошириш сертификатига эга бўлди.
	2020 йилда ТАТУ Фарғона филиалининг хорижий етакчи ОТМлари билан ҳамкорлиги, хорижий профессор-ўқитувчилар, етакчи соха мутахассисларини ўқув жараёнига жалб этиш бўйича Россия Федерациясидан 2 нафар (Н.Рахимов, В.Волов)  профессор-ўқитувчилар ўқув жараёнига таклиф этилган. 
2020 йил 6 февраль куни филиалимизга Россия Федерацияси Уфа давлат нефт техника университетидан профессор Неъмат Рахимов ташриф буюрди. 
Тошкент ахборот технологиялари университети Фарғона филиалига 2020-2021 ўқув йилида хорижлик 3 нафар талаба ўқишга қабул қилинди.
2020 йил 16 декабрь куни Тошкент ахборот технологиялари университети Фарғона филиали директори А.Расулов томонидан Ўзбекистоннинг АҚШ даги элчихонасига 555/11-01 сонли хати юборилди. Хатнинг асосий мазмуни шундан иборатки, Мухаммад ал-Хоразмий номидаги Тошкент ахборот технологиялари университети Фарғона филиалига Sincinnati, Ogayo штати, Сincinnati университети Ахборот технологиялари мактаби, BSIT даражаси бўйича директор ёрдамчиси, Ахборот техникалар кафедраси доценти Rassel Makhonни  Тошкент ахборот технологиялари университети Фарғона филиалига 2021 йил январь ойидан 2021 йил декабргача профессор сифатида ташриф буюрилиши сўралди. 
2020 йил 24 декабрь куни  Белгиянинг Антверпен Университети кимё фанлари доктори Жамолиддин Раззоқов билан "Компьютер моделлаштириш асосида саратон ҳужайраларини тадқиқ қилиш" мавзусида онлайн дарс олиб борилди. Кореянинг NIA ташкилоти томонидан Филиалда 1 млн $ беғараз сармоя асосида “Ахборот алмашинув маркази” ташкил этилмоқда.
Талабалар ва ёш олимларнинг илмий-тадқиқот ишларида қатнашиши
Талабалар ва ёш олимларнинг илмий-тадқиқот ишларида қатнашишини таъминлаш мақсадида филиалда “Устоз-шогирд” тизими шакллантирилди ва илмий раҳбарлари билан ҳаммуаллифликда 300 дан зиёд мақола ва мақола тезислари Республиканинг нуфузли илмий журналларида ва хорижий ва республика миқёсида ўтказилган илмий-амалий анжуман материаллари тўпламида чоп этилди.
Шунингдек, филиалда иқтидорли талабалар билан ишлаш тўғри ташкил этилганлиги ва уларнинг доимо қўллаб-қувватланишини қуйидаги натижалар билан изоҳланади: 
· Беруний номли Давлат стипендиясини 4-босқич талабаси Турғунов Баҳодир Хамдамжон ўғли;
· Ахборот технологиялари ва коммуникацияларини ривожлантириш вазирлиги стипендиясини 3-босқич талабалари Мухаммаджонов Хожиакбар Зафаржон ўғли ва Бойхонова  Адашой  Жўрахон қизи;
· Радиотехника, электроника илмий текшириш жамияти стипендиясини 3-босқич талабаси Набижонов Равшанбек Мухаммаджон ўғли;
· Муҳаммад ал-Хоразмий стипендиясини 3-босқич талабалари  Исмоилов Иброхимжон Илхомжон ўғли ва Турсуналиев Муродилжонлар қўлга киритишди.
· Шокиров Сарварбек Шухратбек ўғли 2020 йил 10 июль Олий таълим муассалари талабалари ўртасида Республика онлайн фан олипиадасида Информатика ва замонавий ахборот технологиялари фани буйича қатнашди ва совринли ўрин эгаллади.
· Зулфия номидаги Давлат мукофотини 1-босқич магистура М1-19 гуруҳ талабаси  Хомидова Насибахон  қўлга киритди.
· Ўзбекистон аёлларининг 100 та энг яхши инновацион лойичачилар танловида 3-босқич талабаси Бойхонова  Адашой  Жўрахон қизи “Энг яхши дастурий восита” номинацияси бўйича ғолиб бўлди.
· 2020 йилда филиалнинг 3-курс талабаси Комилова Ўгилой Козимжон кизи "Unicorns" стартап акцелираторинги финал босқичини муваффақиятли тугатганлиги учун "Tashxis.com" лойихасидан 40 млн. сўмлик лойиҳа ғолиби бўлган.
· Спортнинг TAEKWON-DO WTF тури бўйича Ўзбекистон чемпионатида Асалхон Бектошева III даражали диплом билан тақдирланди.
· Спортнинг Karate WKF тури бўйича Ўзбекистон чемпионатида Эргашев Cардор I даражали диплом билан тақдирланди.
Фан тўгаракларини ташкил этиш ва иқтидорли талабаларни жалб этиш. Филиалда Ўзбекистон Республикаси Президентининг илгари сурган 5 та ташаббуси бўйича мавжуд кафедралар  қошида ташкил этилган тўгараклар жами 22 та бўлиб, уларда жами 995 нафар талаба-ёшлар фаол қатнашиб келмоқда. 17 та фан тўгараклари, 2 та маънавий ва маърифий йўналишдаги тўгараклар ва 3 та спорт тўгараклари ташкил қилинган. Улар: “Ёш дастурчи”; Software developer; С++ builderда дастурлаш асослари; Молодой программист; Digital computer networking; Ёш алоқачи; Илмий видеоблог; Электрон кутубхона; Инновацион дақиқа; “Русское слово”; Skills up; CMS да веб сайтлар яратиш; Web иловалар яратиш асослари; AutoCAD; Linux operation system; “Ёш эколог”; “Ёш физик”; “Ёш математик"; маънавий ва маърифий йўналишдаги тўгараклардан: Қувноқлар ва зукколар; Заковат; спорт тўгаракларидан: Футбол; Стол тенниси; Волейбол; Енгил атлетика.
Ихтиролар, патент ва лицензиялар-олинган патентлар, муаллифлик гувоҳномалари 2020 йилда филиал профессор – ўқитувчилари томонидан 2 та ихтирога патент, 25 та дастурий таъминот учун гувоҳнома олинди.
Монографиялар ва илмий мақолаларни чоп этиш.  Жорий йилда филиал профессор-ўқитувчилари томонидан Scopusда ва “Web of science” базасидаги ва бошқа умумэътироф этилган журналлардаги мақолалар сони 65 тани; ОАК рўйхатидаги Республика журналларида чоп этилган мақолалар 30 тани ташкил қилди. 
	Шунингдек, филиал профессор-ўқитувчилари халқаро ва республика миқёсидаги анжуманларда ҳам фаол иштирок этимоқдалар. 2020 йил мобайнида улар томонидан халқаро миқёсида ўтказилган конференцияларда 146 та,  Республика миқёсида ўтказилган конференцияларда 220 та тезислар эълон қилинди. 
Филиал профессор-ўқитувчилари томонидан 2020 йил давомида 4 та дарслик ва 18 та ўқув қўлланма, 10 та монография чоп этилди.
Халкаро, Республика анжуманларида, танлов, кўргазма ва кўрикларда қатнашиш. Ўзбекистон Республикаси Инновацион ривожлантириш вазирлигининг бажарилиши 2021-2025 йилларга мўлжалланган амалий тадқиқотлар танловида қатнашиш учун филиал Кенгаши қуйидаги лойиҳаларни танловда иштирок этишга тавсия қилди:
1.	Зарядланган зарралар ва нейтрон оқимларни ўлчаш асосда зилзилани башорат қилиш учун дастурий техник комплекс яратиш, лойиҳа раҳбари т.ф.н.Умаралиев Н.
2.	Математик моделлаштириш асосида талабаларнинг ўқув-билиш компентенцияларини ривожлантириш методикаси (Олий таълим мисолида), лойиҳа раҳбари З. Сиддиқов.
2020 йил 17-18 апрель кунлари филиалда Ахборот технологиялари ва телекоммуникацияларнинг замонавий муаммолари ва ечимлари мавзусида Республика миқёсидаги онлайн конференция ўтказилди. Бу анжуманга АҚШ, Белгия ва МДҲ давлатларидан профессор-ўқитувчилар ва тадқиқотчилар қатнашдилар.
Филиалнинг илмий тадқиқот соҳасидаги ривожланиш истиқболлари.
Марғилон шахрида “Рақамли технологиялар маркази” қуриб битказилиб, фойдаланишга топширилди.  Ҳозирда ушбу марказда жами 1000 нафардан ортиқ ёшлар дастурлаш, робототехника, киберспорт, архитектура ва дизайн курслари бўйича ўз билим ва кўникмалари ошириб, 50 нафардан ортиқ ёшлар эса ўз фаолиятини олиб бормоқда. 
Ўзбекистон Республикаси Президентининг 2020 йил 5 октябрдаги ПҚ-6079 қарорига асосан “Рақамли Ўзбекистон – 2030” давлат дастури доирасида Ёзёвон ҳамда Боғдод туманларида жами 5 та лойиҳа амалга оширилиши келишилган бўлиб, ушбу лойиҳалар учун жами 484 млн сўм махаллий бюджет ҳисобидан ажратилди. Мазкур лойиҳалар ТАТУ Фарғона филиали, Рақамли технологиялар маркази ҳамда IM Soft МЧЖ томонидан ўзаро ҳамкорликда амалга оширилмоқда. Қуйидаги давлат ва хўжалик ташкилотлари билан ҳамкорлик йўлга қўйилган: “Ўзбектелеком” АК Фарғона филиали, “Ўзбектелеком” АК Андижон филиали, “Ўзбектелеком” АК Наманган филиали, Фарғона халқаро аэропорти, “Фарғонаазот” АК, “MIR Group enterprises” МЧЖ, Фарғона нефтни қайта ишлаш заводи, Ўзбекистон Республикаси ФА “Қуёш физикаси” илмий ишлаб чиқариш бирлашмаси, Фарғона вилояти хокимлиги хузуридаги “Рақамли технологиялар маркази” унитар корхонаси, “Ўзбекистон почтаси” ОАЖ Фарғона бўлими, Қўқон ёғ мой комбинати, UZSUNGWOO қўшма корхонаси, Электр мослашув хизмати Фарғона вилояти бўлинмаси, Алоқабанк АТБ Фарғона филиали, Фарғона вилояти Давлат хизматлар маркази, “Web-Bozor” МЧЖ, “Global Tech” МЧЖ, “International Software” МЧЖ, “Visual Soft Solutions” корхона ва ташкилотлари билан ҳамкорликда амалга оширилмоқда. Бу ўз навбатида рақамли технологияларни халқ хўжалиги билан уйғунлаштиришнинг асоси бўлиб хизмат қилади.
Ушбу масалага йиғилиш раиси проф. А.Расулов фикр-мулолҳаза билдириб, филилалнинг Илмий-инновацион йўналишдаги 2021 йилги режаларини кенгайтиришни, иқтидорли ёшларни саралаб олиш ва улар билан тизимли тартибда ишлаш кераклигини таъкидлади.
Учинчи масала бўлган филиалнинг 2020 йилдаги молиявий-хўжалик фаолияти бўйича хисоботи ва 2021 йил иш режаси ҳақида Х.Абдураҳмонов ахборот берди.
2020 йилда филиалнинг бюджет ҳисобидан режалаштирилган маблағлари жами 6 576,1 млн.сўмни ва контракт хисобидан 15469,5 млн сўмни ташкил этади. Бюджетдан режалаштирилган маблағларнинг ҳаражатлар миқдори 5 826,5 млн сўмни, контракт маблағларидан ҳаражатлар миқдори эса 10 841,2 млн сўмни ташкил этади. Ушбу маблағлар иш ҳақи тўловларига, илмий даражага эга бўлган ҳодимларга қўшимча, талабалар стипендияси, 2-гурух бўйича бюджетга ажратмалар, коммунал тўловлар ҳамда товар харид қилиш ва хизматларга сарфланди.
Филиалнинг 2020 йилдаги (БГУР) бўйича контракт тушум маблағлари 524,4 млн. сўм, ҳаражатлар миқдори эса 314,2 млн. сўмни ташкил этади, бу ҳаражатлар иш ҳақи, иш берувчининг бюджетга ажратмалари, коммунал тўловлар, товар ва хизматлар учун сарфланди. 
Ривожлантириш жамғармаси хисоб рақамига 1 973,3 млн. сўм миқдорда келиб тушган маблағлар иш хақи ва унга тенглаштирилган харажатларга бюджетга ажратмалар учун, коммунал тўловлар, товар ва хизматлар ҳамда капитал ва жорий таъмирлаш ишларига сарфланди. 
Филиал профессор-ўқитувчи ва ходимларига йил давомида 478,3 млн.сўм  маблағ моддий рағбатлантириш фонди хисобидан  Навруз байрами, Ҳайит байрамлари, Мустақиллик байрами, 1 октябрь ўқитувчи ва мураббийлар куни муносабати билан сарфланди.
Филиал ички буйруғи асосида 2020-2021 йиллар куз-қиш мавсумига тайёргарлик ишларини олиб бориш чора-тадбир Дастури ва Даврий жадвал (сетевой график) ишлаб чиқиб, тасдиқланди. Тузилган режа асосида 1 ва 2 -ўқув бинолари ва  лаборатория ҳамда хизмат кўрсатиш хоналарида аниқланган камчиликлар тўла бартараф этилди. 1 ва 2-ўқув бинолари иссиқлик тизими, иссиқ ва совуқ сув таъминоти, оқава сув тизими инвентаризация қилинди. Аниқланган камчиликлар бартараф этилди. Иссиқлик тизими “FERGHANA ENERGY TEST SEVICE” ташкилоти томонидан юқори босим остида ювилди (Далолатнома мавжуд). Шунингдек, электр тизими ер ости кабеллари йиллик лаборатория кўригидан, қозонхона монометрлари “Ўзбекистон миллий метрология институти” ДК Фарғона филиали томонидан қиёслов кўригидан, электрон газ хисоблагич TBQZ-50, қозонхона мўрилари йиллик кўрикдан ўтказилди. (Далолатномалар расмийлаштирилган). Иситиш қозонхонаси жорий таъмирдан чиқарилди. Филиал ўқув биноларини куз-қиш мавсумига тайёрлаш учун 49,3.млн сўм маблағ сарфланди. 2-ўқув биносидаги мавжуд 6 та иситиш қозонлари таъмирланиб иссиқлик тизими соз ҳолатга келтирилди. 
Жорий йил давомида 93,6 млн. сўм маблағ филиалда тахсил оладиган талабаларга ижтимоий ёрдам тариқасида, чин етим талабаларга ҳар ойлик озиқ-овқат пули сифатида, гигиена ва қишки кийим-кечак учун, ногиронлиги бор талабаларга ҳар ойлик стипендияларига қўшимча, “Темир дафтар”га киритилган талабаларга ёрдам пули, кам таъминланган оила фарзандлари ва боқувчисини йўқотган фарзандларга ёрдам пули, алоҳида иқтидорга эга спорт мусобақалари ғолибларига бир марталик моддий рағбат сифатида сарфланди.
Ўтказилган тахлилий ўрганишлар натижасида, ҳозирда талабалар контингентини 2252 нафарга етганини инобатга олган ҳолда, филиал моддий техник базасини янада ривожлантириш мақсадида 20 та моноблок, 3 та компьютер жамланмаси, 8 та планшет, 2 та мультиплексор, 2 та коммуникацион шкаф, 200 та талабалар столи ва 400 та стул, 1 та газ счётчик, 40 та дифференциал тенгламалар китоби, 4 та Web камера, 20 та  моноблок (БГУР), 20 та компьютер, 2 та моноблок, 2 дона проектор, 3 дона принтер қурилмалари харид қилинди ва тегишли тартибда ташкил этилган жойларга ўрнатилди,  янгитдан 4 та компьютер хонаси ва лингафон кабинети ташкил этилди.
Филиал профессор-ўқитувчилари ва ходимларининг соғликларини тиклаш мақсадида 3 нафар профессор-ўқитувчиларга Чортоқ санаториясига, 1 нафар ишчи ходимга Чимён санаториясига, 1 нафар профессор-ўқитувчига Оқтош санаториясига йўлланмалар берилди.  Пандемия даврида 28 нафар ишчи-ходимлар озиқ-овқат махсулотлари билан таъминланди. Профессор–ўқитувчилар ва ишчи-ходимларнинг фарзандларининг ёзги оромгоҳларда дам олишлари учун 9 та йўлланма берилди.  Жами сарфланган маблағ  20 млн. 461 сўмни ташкил этади. Ногиронлар куни муносабати билан 6 нафар профессор-ўқитувчи ва ишчи-ходимларга 1 млн. 338 сўм моддий ёрдам тариқасида  берилди. Маданий тадбирлар учун жами 1 млн. 900 минг сўм сарфланди. 
Филиал тасарруфидаги С.Темур кўчаси 69-уйда жойлашган 300 ўринга мўлжалланган “Талабалар турар жойи” да 2020 йилнинг 1-чорагида мукаммал таъмирлаш ишлари якунланди ва фойдаланишга топширилди. Хозирги кунда 200 нафардан ортиқ талабаларнинг ётоқхонага бўлган эхтиёжи қондирилди.
Фарғона шаҳар, Аэропорт кўчаси, 17-уйда жойлашган, 2-ўқув биноси Ўзбекистон Республикаси Президентининг 2019 йил 6 сентябрдаги 5812-сонли Фармони асосида ТАТУ Фарғона филиали тасарруфига берилди.   Ушбу 2-ўқув биносида ўқув жараёнини ташкил этиш учун 3000 м2 ўқув аудиториялари, 1000 м2 аудиториялардаги линолеумлар ҳамда бинонинг том қисми қисман таъмирланди. Ўқув бино худудини ўраб турган деворларнинг тепа қисми 50 м2 тунука қопламаси  билан қопланди. 1-2 -ўқув бино оралиғида 80 метр узунликда бетон йўлак барпо этилди. 
Филиални 1-ўқув биноси худудида 1 ва 2-биноларни суғориш тизимини такомиллаштириш мақсадида янги тик қудуқ қурулмасининг 1-этапи барпо этилди.
 2021 йилда филиални 1-ўқув биноси худудида 1, 2-биноларни суғориш тизимини такомиллаштириш мақсадида барпо этилган  янги тик қудуқ қурулмасининг 2-этапи, яъни ер ости насосини монтаж қилиш ишлари, 1-ўқув биносининг 1,2,3-қаватларидаги хожатхоналарни жорий таъмирлаш ишлари, 2-ўқув биносининг том қисми ва иссиқлик тизимини мукаммал таъмирлаш ишларини лойиҳа-смета ҳужжатларини тайёрлаш ва ишларни амалга ошириш ҳамда филиал худудида мунтазам равишда ободонлаштириш ҳамда кўкаламзорлаштириш  ишларини амалга ошириш, филиал моддий-техник базасини бойитиш ва мустахкамлаш ишларини амалга ошириш режалаштирилган.

Тўртинчи масала бўлган Ахборот технологиялари ва Телекоммуникация инжиниринги кафедраларида ўқув, илмий ва маънавий-маърифий  ҳамда  ҳужжат юритиш ишларини бориши тўғрисида Ишчи гуруҳ раҳбари М.Тешабоев ахборот берди.
Ахборот технологиялари соҳасидаги давлат сиёсатини амалга ошириш ва бу сохада етук малакали, рақобатдош кадрлар тайёрлаш мақсадида Муҳаммад ал-Хоразмий номидаги Тошкент ахборот технологиялари университети ректори буйруғи асосида 2005 йил Тошкент ахборот технологиялари университети Фарғона филиали Кенгаши қарори билан Ахборот технологиялари кафедраси ташкил этилган.
Барча фанлардан услубий кўрсатмалар мавжуд ва филиал услубий Кенгаши томонидан тасдиқланган.
Кафедранинг 2020-2021 ўқув йилига ўқув юкламаси – 26303 соатни ташкил этади, шундан маъруза учун - 2800 соат, амалий машғулот учун – 1880 соат, лаборатория машғулотлари учун 8852 соат, назорат ишлари учун - 1847 соат, курс ишлари учун -1094 соат, малакавий амалиёт учун - 4958 соат, БМИ учун - 4852 соат ажратилган.
 Ўқув юкламалари профессор-ўқитувчиларга “Вақт меъёрлари” асосида тўғри тақсимланган.
Ахборот технлогиялари кафедрасининг иш режаси  Муҳаммад ал-Хоразмий номидаги Тошкент ахборот технологиялари университети Фарғона филиали Кенгаши томонидан 2020 йил 30 августда тасдиқланган.
Профессор-ўқитувчиларнинг 2020-2021 ўқув йилига шахсий иш режалари Муҳаммад ал-Хоразмий номидаги Тошкент ахборот технологиялари университети Фарғона филиали Кенгаши томонидан № 1, 2020 йил 30 августда тасдиқланган, ўқув юкламалари ЎзР ОЎМТВнинг № 850 билан 10 октябр 2018 йилда тасдиқланган “Вақт меъёрлари” асосида тақсимланган.
5330300 Ахборот технологиялари бакалаврият таълим йўналиши бўйича фанлари бўйича ўқув адабиётлари билан таъминланганлик даражаси 100 %, филиал АРМ да 200 дона ортиқ дарслик ва ўқув қўлланмалар мавжуд, улардан кўп қисми донаси ўзбек тилидаги адабиётлар ҳиссобланади.
Ўқув жараёнига янги педагогик ва ахборот технологияларнинг жорий этилиши, натижалари.
Кафедрада 1 та лаборатория хонаси мавжуд “Arduino” лаборатория хонаси замонавий 12 дона компьютерлар билан жихозланиб, ҳар бир компьютерга arduino қурилмаси уланган ва талабалар қурилмаларга дастур ёзиш ва ишга тушириш кўникмаларини шу лаборатория хонасида ўрганмоқда. 1 дона комьпютер хона мавжуд бўлиб, талабалар фойдаланиши учун 15 дона компьютер жамланмаси мавжуд. Яна Нутқни таниш алгоритмлари ва Сигналлларга рақамли ишлов бериш фанларидан ҳам лаборатория хонаси учун техник жихозлар олиб, ўқув жараёнига жорий этиш зарур. 
Кафедра бўйича ишлаб чиқилган ўқув адабиётлар.
Кафедрада ўқитиладиган фанлар янги авлод дарсликлар, ўқув қўлланмалар билан тўлиқ таъминланган.
      Кафедрада барча фанлар бўйича маъруза матнлари мавжуд. Амалий машғулотлар, лаборатория ишларини ва мустақил таълимни бажариш учун услубий кўрсатмалар тайёрланган ҳамда чоп этилган ҳамда Ахборот-ресурс марказига, талабаларга фойдаланиши учун берилган. 
Кафедранинг ўқув адабиётлари, услубий қўлланмалар ва бошқа услубий материаллар билан таъминлаш учун профессор – ўқитувчилар томонидан 4та ўқув қўлланма тайёрланмоқда. Шунингдек, рус тилидаги дарслик, ўқув-қўлланмаларни таржима қилиш учун ишчи гуруҳлар тузилиб, таржималар амалга оширилмоқда.
Талабаларнинг мустақил ишларини ташкил этиш ва унинг услубий таъминоти.
Талабаларнинг мустақил ишларининг бажарилиши, уларнинг жадвал асосида топширилиши, мустақил ишларни услубий таъминоти, ўқув адабиётлари билан таъминланганлиги бўйича кафедрада алоҳида назорат ўрнатилган. Кафедрада мустақил ишларни бажариш ва топшириши жадвали фанлар бўйича ишлаб чиқилган. Мустақил ишларни жадвал асосида ўқув йилининг ҳар қайси семестрида ўз муддатида қабул таъминланган. Кафедрада ўқитиладиган ҳар бир фандан мустақил ишларни бажариш бўйича услубий кўрсатмалар тайёрланган ва чоп этилган. Талабалар мустақил ишларни бажариш учун ҳам электрон ўқув воситаларидан фойдаланиш йўлга қўйилган. Талабалар кичик гуруҳларида ўқитувчи раҳбарлигида компьютерда ишлаш, ўқув адабиётларини ва услубий адабиётларни топиш ва улардан фойдаланиш бўйича машғулотлар ташкил қилинган.
Кафедрада масофавий таълим http://moodle.fbtuit.uz веб сайти жорий қилиниши .
Кафедрада масофавий таълим платформаси -  http://moodle.fbtuit.uz веб сайти жорий қилинган бўлиб, унда 18 та асосий штатда ва 7 та ўриндош асосида фаолият олиб бораётган профессор-ўқитувчилар тизимдан рўйхатдан ўтган. 2020/2021 ўқув йили кузги семестрида 19 та фандан ўқув машғулотлари олиб борилмоқда. Барча талабалар тизимга аъзо қилинган.
2020-2021 ўқув йили кузги семестрида http://moodle.fbtuit.uz масофавий таълим тизимида кафедрада шакллантирилган ҳамда жами 19 та фан бўйича Олий ва ўрта махсус таълим вазирилигининг 2020 йил 27 мартдаги 233-сонли буйруғи иловасида кўрсатилган талаблар асосида электрон ресурслар жойлаштирилган.
Кафедра профессор-ўқитувчилари томонидан ZOOM да ўтказилаётган дарс машғулотлари видеодарс сифатида тайёрланиб, youtube.com ва moodle.fbtuit.uz тизимларига жойлаштирилмоқда. 
Кафедра профессор-ўқитувчилари томонидан 2019 йилда чоп этилган ва чоп этишга тайёрланган дарслик, ўқув-қўлланма, ўқув услубий қўлланма ва ўқув-услубий мажмуалар ва 2020 йилга режа тўғрисида маълумот .
2019-2020 ўқув йилида филиал профессор-ўқитувчилари томонидан 25 та услубий кўрсатмалар, 2 та монография нашр этилган.
2020-2021 ўқув йилининг биринчи ярмида 3 та ўқув қўлланма, , 20 дан ортиқ услубий кўрсатмалар чоп этилган.
2020-2021 ўқув йилининг охирига қадар 1 та дарслик, 5 та ўқув қўлланма, 30 дан ортиқ услубий кўрсатмалар чоп этиш режалаштирилган.
Кафедрада мутахассислик фанлардан чет тилида машғулотлар олиб бораётган профессор-ўқитувчилар (машғулот ўтказиш жадвалининг мавжудлиги ва тасдиқланганлиги).
Ўзбекистон Республикаси Олий ва ўрта махсус таълим вазирлиги қошидаги Бош илмий методик марказ томонидан ташкил этилган mk.bimm.uz платформасига кафедранинг 16 нафар профессор-ўқитувчилари аъзо  бўлди ва 11 та инглиз тили бўйича, 16 та касбий одоб-ахлоқ қоидаларига риоя этиш, манфаатлар тўқнашувини бартараф қилиш ва коррупцияга қарши курашишнинг бошқа йўллари ҳамда 16 та масофавий таълимни ташкил этиш технологиялари бўйича малака сертификатларга эга бўлди.
Ҳозирги кунда Ўзбекистон Республикаси Президентининг 2012 йил 10 декабрь “Чет тилларини ўрганиш тизимини янада такомилаштириш чора-тадбирлари тўғрисида”ги ПҚ-1875-сон, 2017 йил 20 апрелдаги “Олий таълим тизимини янада ривожлантириш чора-тадбирлари тўғрисида”ги ПҚ-2909-сон, 2018 йил 5 июндаги “Олий таълим муассасаларида таълим сифатини ошириш ва уларнинг мамлакатда амалга оширилаётган кенг қамровли ислоҳотларда фаол иштирокини таъминлаш бўйича қўшимча чора-тадбирлар тўғрисида”ги ПҚ-3775-сон қарорларининг ижросини таъминлаш мақсадида 1 та профессор-ўқитувчи томонидан 1 та мутахассислик фанларидан 1 та гуруҳдаги 18 нафар талабага инглиз тилида дарс машғулотлари ўтказилиши режалаштирилган. 
Кафедрада соҳа корхоналари билан таълим ва интеграцияни ташкил этилган ўқув лабораториялари. Тузилган ҳамкорлик шартномалари.
Кафедрада талабаларнинг малакавий амалиётларини ўтказиш мақсадида 10 дан ортиқ соҳа корхоналар билан шартномалар тузилган.
Соҳа корхоналари иштирокида ўтказиладиган учрашувлар режасининг  бажарилиши. 
Филиал билан соҳа корхоналари ўртасида ҳамкорлик шартномалари мавжуд. “Вазирлик тизимидаги корхона ва ташкилотларнинг масъул ходимлари томонидан филиал талабалари учун ўтказиладиган семинар-тренинг (мастер-класс)лар режаси” ишлаб чиқилган ва тасдиқланган. Мазкур режада 1-4 босқич талабаларига 2020-2021 ўқув йилида 5 та соҳага оид мавзуда семинар тренинглар, соха мутахассислари билан учрашувлар ташкил  этиш йўлга қўйилган эди. Шу режа асосида “Ўзбектелеком” АК Фарғона филиали Тармоқни ривожлантириш ва эксплуатация қилиш бўлими бошлиғи М.Эшимов, “Ўзбектелеком” АК Фарғона филиали Оммавий сотувлар ва хизмат кўрсатиш гуруҳи бошлиғи Б.Косимов, “Ўзбектелеком” АК Фарғона филиали Корпоратив мижозлар билан ишлаш бўлими бошлиғи Ф.Гуломов, МЧЖ “Уз Сангвоо” қўшма корхонаси директори биринчи ўринбосари Ф.Ф.Хакимов, “UMS” OOO Фарғона филиали Корпоратив мижозлар билан ишлаш бўлими бошлиғи Т.Ахмедовлар билан учрашувлар режалаштирилган. 
Ижро интизоми йўналишида: 
Ўзбекистон Республикаси Вазирлар Махкамасининг 1999 йил 12 январдаги  “Ижро интизомини мустаҳкамлаш чора-тадбирлари тўғрисида”ги 12-сонли қарори бўйича Муҳаммад ал-Хоразмий номидаги Тошкент ахборот технологиялари университети Фарғона филиалида Ахборот технологиялари кафедрасида белгиланган топшириқларнинг бажарилиши, иш юритиш ва ижро интизоми бўйича текширув олиб борилди. Кафедрада йиғма жилд номенклатураларида керакли материаллар ва ҳужжатлар мавжуд. 
Маънавий-маърифий соҳада. 
Кафедрада 26 та иқтидорли талабалар алоҳида дастурлар асосида тайёрланмоқда, талабаларни турли хил танловларда, кўрикларда қатнашиши, мустақил илмий изланиш олиб боришига алоҳида аҳамият берилмоқда. Кафедрада талабаларнинг бўш вақтларини мазмунли ўтказишни ташкил этиш бўйича “Тизим администратори” тўгараклари ташкил этилган бўлиб, унда кафедра профессор-ўқитувчилари томонидан машғулотлар ўтказилади ва иқтидорли ёш талабалардан  фан олимпиадаларига тайёрланади.  Тўгаракка илмий раҳбар этиб, катта ўқитувчи С.Хонтўраев,  ассистентлар Д.Сотволдиева ва А.Абдумаликовлар бириктирилган. 
	    Иқтидорли талабалар томонидан кафедра профессор-ўқитувчилари раҳбарлигида 6 та мақола ва 11 та тезислари турли илмий амалий анжуман материалларида чоп этилди. Кафедра иқтидорли талабаси И.Исмоилов 2020 йили  Хоразмий номидаги стипендияга сазовор бўлди. 
	2020/2021 ўқув йилига маънавий-маърифий ишлар режаси 2020 йил августь ойида кафедра мудири томонидан тузилган ва тасдиқланган. Биринчи кафедра йиғилиши 27 август 2020 йилда бўлиб ўтди. Унда маънавий-маърифий ишлар бўйича қуйидаги масалалар кўрилди: Кафедра ва академ гуруҳларнинг маънавий-маърифий ва тарбиявий ишларни тасдиқланган режа асосида олиб бориш ва бажарилишини ташкил этиш, Президент фармон ва қарорлари ҳамда Ўзбекистон Республикаси хукумати томонидан қабул қилинган фармон ва қарорларни талабаларга етказиш ҳамда ҳар томонлама тушунтириш каби мавзуларда талабалар ўртасида давра суҳбатлари ўтказиш каби вазифалар режада белгиланган. Жорий ўқув йилининг 5 ойи давомида амалга оширилган ишлар бўйича ҳисоботлар кафедранинг 6 та баённомасида жамланган. Хусусан, moоdle тизимида талабалар қатнашишини назоратга олиш бўйича, 1 курс ижарада яшовчи талабаларни ўрганиш каби.
Аниқланган камчиликлар
1. Кафедрада ушбу ўқув йилида хорижий мутахассисларни ўқув жараёнига жалб этиш амалга оширилмаган.
2. Хорижий мутахассислар билан ҳаммуаллифликда чоп этилган ўқув адабиётлари (дарслик, ўқув қўлланма ва монографиялар) мавжуд эмас.
3. Кафедрада олиб борилган маънавий-маърифий ишлар филиал сайтида ва ОАВда кенг ёритилмаган.

Телекоммуникация инжиниринги кафедрасида белгиланган тошириқларнинг бажарилиши ҳамда ўқув, илмий, маънавий ва маърифий ишлари бўйича маълумот.
Телекоммуникация соҳасидаги давлат сиёсатини амалга ошириш ва бу сохада етук малакали кадрлар тайёрлаш мақсадида Муҳаммад ал-Хоразмий номидаги Тошкент ахборот технологиялари университети ректори буйруғи асосида, 2008 йил 30 августда Тошкент ахборот технологиялари университети Фарғона филиали Кенгаши қарори билан Телекоммуникация инжиниринги кафедраси ташкил этилган.
Телекоммуникация инжиниринги кафедрасида жами 28 та фандан маъруза, лаборатория ва амалий машғулотлар олиб борилади. Ушбу фанлардан ўқув дастурлари мавжуд ва ЎзР ОЎМТВнинг № В5350100 билан 25 август 2018 йилда тасдиқланган, ишчи дастурлар, ўқув услубий мажмуалар Муҳаммад ал-Хоразмий номидаги Тошкент ахборот технологиялари университети Фарғона филиали Кенгаши томонидан 2020 йил 29 августда тасдиқланган.Барча фанлардан услубий кўрсатмалар мавжуд ва филиал услубий Кенгаши томонидан тасдиқланган.
Кафедранинг 2020-2021 ўқув йилига ўқув юкламаси – 13019 соатни ташкил этади, шундан, маъруза учун - 1992 соат, амалий машғулот учун – 1004 соат, лаборатория машғулотлари учун - 3876 соат, назорат ишлари учун - 1131 соат ,курс ишлари учун - 453 соат, малакавий амалиёт учун - 2052 соат, БМИ учун - 1876 соат, 300 - соат ДАК учун ажратилган. Ўқув юкламалари профессор-ўқитувчиларга “Вақт меъёрлари” асосида тўғри тақсимланган.
5350100 “Телекоммуникация технологиялари” бакалаврият таълим йўналиши бўйича фанларининг ўқув адабиётлари билан таъминланганлик даражаси 90 %, филиал АРМ да 520 дона дарслик ва ўқув қўлланмалар мавжуд, улардан 300 донаси ўзбек тилида, 220 донаси рус тилидаги адабиётлар ҳисобланади.
Ўқув жараёнига янги педагогик ва ахборот технологияларнинг жорий этилиши, натижалари.
Таълимда юқори самарага эришиш учун таълим тизимини замон талабига мос қилиб такомиллаштириш ўқитиш сифатини яхшилаш мақсадида таълим сифатига таъсир этувчи бош омилларни аниқлаш ва уларни қўллашга асосий эътибор берилган.
Кафедрада асосий эътибор янги педагогик технологияларни ўқув жараёнига киритиш, АКТдан самарали фойдаланишга, янги педагогик  техналогиялардан фойдаланиш бўйича тавсиялар ишлаб чиқиш, барча фанлар бўйича таълим шаклларини ва мазмунини  ҳозирги давр талаблари асосида юқори самарадорликка эга бўлган техника воситалари  асосида амалга оширишга қаратилган. Талабаларга бериладиган тарқатма материаллар ва уларни компьютерда бажариш, уларнинг билимини тезкор усул билан баҳолаш тизими йўлга қўйилган. 
Кафедра профессор-ўқитувчилари О.Райимжонова, Н.Жўраев, У.Искандаров, Б.Турғунов, М.Халилов, Ш.Эргашев, Г.Жўраева Л.Далибеков, А.Комилов, А.Тиллабоев, Н.Мамасодиқова илғор педагогик технологиялар асосида дарс жараёнини ташкил қилдилар. 
Кафедрада 4 та лаборатория ва 1 та компьютер хонаси мавжуд бўлиб, 15 дона компьютерлар билан жихозланган.
Кафедрада бўйича ишлаб чиқилган ўқув адабиётлар.
Кафедрада ўқитиладиган фанларни янги авлод дарсликлар, ўқув қўлланмалар билан тўлиқ таъминланган.
      Кафедрада барча фанлар бўйича маъруза матнлари мавжуд. Амалий машғулотлар, лаборатория ишларини ва мустақил таълимни бажариш учун услубий кўрсатмалар тайёрланган ҳамда чоп этилган ҳамда ахборот-ресурс марказига, талабаларга фойдаланиш учун берилган. 
Кафедранинг ўқув адабиётлари, услубий қўлланмалар ва бошқа услубий материаллар билан таъминлаш учун профессор – ўқитувчилар томонидан 1 та дарслик, 4 та ўқув қўлланма тайёрланмоқда. 
Талабаларнинг мустақил ишларини ташкил этиш ва унинг услубий таъминоти.
Талабаларнинг мустақил ишларининг бажарилиши, уларнинг жадвал асосида топширилиши, мустақил ишларни услубий таъминоти, ўқув адабиётлари билан таъминланганлиги бўйича кафедрада алоҳида назорат ўрнатилган. Кафедрада мустақил ишларни бажариш ва топшириши жадвали фанлар бўйича ишлаб чиқилган. Мустақил ишларни сифатини ошириш, талабаларга адабиётлардан фойдаланиш, электрон ўқув материаллари, интернет маълумотларини олиш ва уларни таҳлил қилиш бўйича кўрсатмалар бериб борилмоқда. Талабаларда мустақил ишлаш кўникмаларини шакллантириш, рефератлар, илмий мақолалар ёзишга оид тавсиялар бериш, уларга амалий ёрдам кўрсатиш, талабалар билан ишлаш ҳар бир фан ўқитувчисининг иш режасида режалаштирилган. Мустақил ишларни жадвал асосида ўқув йилининг ҳар қайси семестрида ўз муддатида қабул таъминланган. 
Кафедрада масофавий таълим http://moodle.fbtuit.uz веб сайти жорий қилиниши.
Кафедрада масофавий таълим платформаси -  http://moodle.fbtuit.uz веб сайти жорий қилинган бўлиб, унда 11 та асосий штатда фаолият олиб бораётган профессор-ўқитувчилар тизимдан рўйхатдан ўтган. 2020/2021 ўқув йили кузги семестрида 17 та фандан ўқув машғулотлари олиб борилмоқда. Барча талабалар тизимга аъзо қилинган.
2020-2021 ўқув йили кузги семестрида http://moodle.fbtuit.uz масофавий таълим тизимида кафедрада шакллантирилган ҳамда жами 17 та фан бўйича Олий ва ўрта махсус таълим вазирилигининг 2020 йил 27 мартдаги 233-сонли буйруғи иловасида кўрсатилган талаблар асосида электрон ресурслар жойлаштирилган.
Кафедра профессор-ўқитувчилари томонидан ZOOM да ўтказилаётган дарс машғулотлари видеодарс сифатида тайёрланиб, youtube.com ва moodle.fbtuit.uz тизимларига жойлаштирилмоқда. 
Кафедра профессор-ўқитувчилари томонидан 2019 йилда чоп этилган ва чоп этишга тайёрланган дарслик, ўқув-қўлланма, ўқув услубий қўлланма ва ўқув-услубий мажмуалар ва 2020 йилга режа тўғрисида маълумот 
2019-2020 ўқув йилида филиал профессор-ўқитувчилари томонидан 1 та дарслик, 6 та ўқув қўлланма, 30 та услубий кўрсатмалар, 1 та монография нашр этилган.
2020-2021 ўқув йилига 1 та дарслик, 4 та ўқув қўлланма, 3 та монография, 28 дан ортиқ услубий кўрсатмалар чоп этиш режалаштирилган бўлиб, хозирги кунга қадар 1 та дарслик, 4 та ўқув қўлланма, 1 та монография, 31 дан ортиқ услубий кўрсатмалар чоп этилди.
Кафедрада мутахассислик фанлардан чет тилида машғулотлар олиб бораётган профессор-ўқитувчилар (машғулот ўтказиш жадвалининг мавжудлиги ва тасдиқланганлиги). 
Кафедра катта ўқитувчилари У.Искандаров ва Б.Турғуновлар томонидан 2 та мутахассислик фанларидан инглиз тилида дарс машғулотлари ўтказилмоқда.
Жорий ўқув йилида кафедрада малака оширган профессор-ўқитувчилар хақида.
Ўзбекистон Республикаси Олий ва ўрта махсус таълим вазирлигининг буйруғи ҳамда кафедра профессор-ўқитувчилари малакасини ошириш режасига кўра кафедра ўқитувчиларидан У.Искандаров, Г.Жўраева, А.Тиллабоев ва Ш.Эргашевлар 2020 йил ноябрь – декабрь ойида ТАТУ хузуридаги ПКҚТ ва УМО тармоқ марказида малака ошириш курсларини муваффақиятли тамомлаган.
Кафедрада соҳа корхоналари билан таълим ва интеграцияни ташкил этилган ўқув лабораториялари, тузилган ҳамкорлик шартномалари.
Кафедрада талабаларнинг малакавий амалиётларини ўтказиш 4 та соҳа корхоналар билан шартномалар тузилган. Хозирги кунда 3 ва 4 курс талабалари шартнома асосида амалиётга юборилган.
Соҳа корхоналари иштирокида ўтказиладиган учрашувлар режасининг  бажарилиши. 
Филиал билан соҳа корхоналари ўртасида ҳамкорлик шартномалари мавжуд. “Вазирлик тизимидаги корхона ва ташкилотларнинг масъул ходимлари томонидан филиал талабалари учун ўтказиладиган семинар-тренинг (мастер-класс)лар режаси” ишлаб чиқилган ва тасдиқланган. 
Ижро интизоми йўналишида: 
Ўзбекистон Республикаси Вазирлар Махкамасининг 1999 йил 12 январдаги  “Ижро интизомини мустаҳкамлаш чора-тадбирлари тўғрисида”ги 12-сонли қарори бўйича Муҳаммад ал-Хоразмий номидаги Тошкент ахборот технологиялари университети Фарғона филиалида Телекоммуникация инжиниринги кафедрасини текшириш натижасида қуйидаги камчиликлар аниқланди: 
Кафедранинг йиғма жилд номенклатуралари текширилганда 40-03 (яъни кафедра фаолиятига оид буйруқлар, фармойишлар, топшириқлар ва уларни бажариш тўғрисида маълумотномалар) йиғма жилдида 40-04 (яъни факультет декани фармойишлари ва уларни бажариш тўғрисида маълумотномалар) йиғма жилдида декан фармойишлари тикилмагани аниқланди.  
Ушбу текширувдан кейин кафедраларга камчиликларни бартараф қилиш учун икки кун мухлат берилди. Икки кун ичида ушбу кафедрада камчиликлар бартараф этилди. 
Маънавий-маърифий соҳада. 
Кафедрада 32 та иқтидорли талабалар алоҳида дастурлар асосида тайёрланмоқда, талабаларни турли хил танловларда, кўрикларда қатнашиши, мустақил илмий изланиш олиб боришига алоҳида аҳамият берилмоқда. Кафедрада талабаларнинг бўш вақтларини мазмунли ўтказишини ташкил этиш бўйича “Ёш алоқачи”, “Digital computer networking”, “Электроника” тўгараклари ташкил этилган бўлиб унда, кафедра профессор-ўқитувчилари томонидан машғулотлар ўтказилади. Тўгаракка илмий раҳбар этиб, катта ўқитувчилар У.Искандаров ва Б.Турғунов, ассистентлардан Г.Жўраева ва Ш.Эргашевлар бириктирилган. 
		Илмий-тадқиқот ишларини олиб бораётган талабаларга алоҳида эътибор берилмоқда, натижада иқтидорли талабалар томонидан кафедра профессор-ўқитувчилари раҳбарлигида 8 та мақола ва 23 та тезислар турли илмий амалий анжуман материалларида чоп этилди. 
		2020/2021 ўқув йилига маънавий-маърифий ишлар режаси 2020 йил август ойида кафедра мудири томонидан тузилган ва тасдиқланган.
		Жорий ўқув йилининг 5 ойи давомида амалга оширилган ишлар бўйича ҳисоботлар кафедранинг 6 та баённомасида жамланган. Хусусан талабалар давомати бўйича, ижарада яшовчи талабаларни ўрганиш, гуруҳ мураббийлик фаолиятлари муҳокама этилган.
Аниқланган камчиликлар
Ўқув ишлари бўйича:
1. Хорижий мутахассислар билан ҳаммуаллифликда чоп этилган ўқув адабиётлари (дарслик, ўқув қўлланма ва монографиялар) мавжуд эмас.
2.Кафедранинг йиғма жилд номенклатуралари текширилганда 40-04 (яъни факультет декани фармойишлари ва уларни бажариш тўғрисида маълумотномалар) йиғма жилдида декан фармойишлари тикилмаган.
3.Иқтидорли талабалари билан ишлаш натижалари тўла эмас. Хозирги кунда йўналиш бўйича Давлат степендиясини олган талабалар етарли эмас.
Юқоридаги масала бўйича филиал ЎТИБ директор ўринбосари И.Тожибоев ҳамда Ўқув-услубий бўлим бошлиғи Ш.Умаровлар ҳам фикр мулоҳаза билдирдилар ҳамда аниқланган камчиликларни бартараф этиш бўйича чора-тадбирлир ишлиб чиқиш бўйича ўрганилган кафедраларнинг мудирларига тавсиялар беридилар. 

Бешинчи масала бўлган Магистрларнинг илмий фаолияти ҳақида Р.Нурдинова, О.Эргашев, О.Райимжоновалар ахборот бердилар.
ТАТУ Фарғона филиалида 2020-2021 ўқув йили давомида магистратура талабалари билан мақсадли ва белгиланган режа асосида қатор ишлар олиб борилмоқда. Магистратура талабалари ўқув семестри якуни сифатида фанлардан якуний назоратларни топширишди. Биринчи курс магистратура талабалари учун магистрлик диссертациялари мавзулари банки танлаб олиш учун тақдим этилди. Фанлардан мустақил ишларни сифатини ошириш, талабаларга адабиётлардан фойдаланиш, электрон ўқув материаллари, интернет маълумотларини олиш ва уларни таҳлил қилиш бўйича кўрсатмалар бериб борилмоқда. Талабаларда мустақил ишлаш кўникмаларини шакллантириш, рефератлар, илмий мақолалар ёзишга оид тавсиялар бериш, уларга амалий ёрдам кўрсатиш, талабалар билан ишлаш ҳар бир фан ўқитувчисининг иш режасида режалаштирилган. Мустақил ишларни жадвал асосида ўқув йилининг ҳар қайси семестрида ўз муддатида қабули таъминланган.
Шунингдек, биринчи курс магистратура талабаларига ўз диссертация мавзуларини танлашларида тавсиялар бериш, танланган мавзу асосида дастлабки библиографик рўйхатни шакллантириш каби кўрсатмалар бериб борилмоқда.
Иккинчи курс магистратура талабалари ўзларининг шахсий календарь иш режаларини бажариш бўйича илмий изланишларини олиб боришмоқда. Шу  билан бирга кафедрада уларнинг танлаган мавзулари асосида магистрлик диссертацияларининг тайёрлаганлик даражаси, илмий тадқиқот ишлари, илмий педагогик ишлари, танланган мавзу асосида Республика ва халқаро миқёсда тезис ва мақолалари ҳисоботлари ўтказилди. 
Ҳар бир магистрант ўзининг ҳисоботлари бўйича дастлабки ҳимоя жараёнида қатнашдилар. Ҳисоботлар 2021 йил 11-12 январь кунлари кафедралар кесимида устозлари ва универститет раҳбарияти иштирокида проектор билан жиҳозланган аудиторияда оффлайн ўтказилди.  2 та магистрантнинг оилавий шароитларини (Тошкент шаҳрида бўлганлиги сабаб) ҳисобга олган ҳолда ZOOM тизимида масофавий ҳимоялари ўтказилди. Ахборот технологиялари кафедрасидан Солиев Б. (илмий раҳбар: Расулов А.), Мусаева З. (илмий раҳбар:Халилов Д.), Э.Хомидов (Расулов А.),  Телекоммуникация инжиниринги кафедрасидан Тожибоев И. (илмий раҳбар: Райимжонова О.), Косимов М. (илмий раҳбар: Джалилов Б.)лар намунали равишда диссертацияларини ҳимоя қилдилар.   Жами 15 та магистрлардан 2 нафари: Мамуров А. (илмий раҳбари: Абдуқодиров А.)  ва Холматов А. (илмий раҳбари: Зулунов Р.)лар умуман ҳимоя жараёнларига қатнашмадилар. Уларнинг магистрлик диссертацияларини тайёрланиш ҳолати ҳақида маълумотлар  мавжуд эмаслиги аниқланди.
Ҳозирги кунда биринчи курс 37  (Ахборот технологиялари мутахассислигига - 28 та, Телекоммуникация инжиниринги мутахассислигига -9 та) магистантлар ўқишга қабул қилинди. Дастлабки қабул бўйича магистрантларининг диссертация мавзулари  шакллантирилган ва раҳбарлар бириктирилган.  Қўшимча  қабул бўйича Телекоммуникация инжиниринги кафедраси магистрантларига илмий мавзу ва илмий раҳбар тўлиқ шакллантирилган. Ахборот технологиялари кафедрасида магистрантларга илмий мавзулар  ва илмий раҳбарлар,  маслахатчилар рўйхати шакллантирилмоқда. 
Доцентлар Б.Абдуллаев ҳамда Р.Зулуновлар магистрларнинг илмий фаолиятини янада такомиллаштириш бўйича таклифлар киритдилар. 
Олтинчи масала бўлган филиалнинг АТМ фаолияти ва веб-сайт ҳолати тўғрисида А.Полвонов ахборот берди.   
Филиалнинг масофавий таълим платформаси профессор ўқитувчиларига қулайликлар яратиш мақсадида ишлаб чиқилди ва ушбу манзили www.moodle.fbtuit.uz домен орқали фаолият юритмоқда, платформа учун ажратилган ҳажм 500 гб ни ташкил қилади.
2020-2021 ўқув йили учун талабалар ва профессор-ўқитувчиларга қулайлик яратиш мақсадида платформанинг кўриниш интерфейси замонавий талабларга мос равишда ишлаб чиқилди. Бундан ташқари, профессор-ўқитувчиларга вебинар шаклда дарс машғулотларини  ўтиш имкони яратиб берилди. 
Масофавий таълим платформаси доимий ишлаши мақсадида филиалнинг сервер компьютерига қўшимча УПС қурилмаси ўрнатилган бўлиб, электр таминоти йўқ ҳолатда 24 соатгача доимий ишлаш имконини яратади. 
2020-2021 ўқув йили учун платформада “2020-2021 o'quv yili kuzgi va bahorgi semestr”  категорияси яратилиб, кафедра мудирлари логин паролларига умумий назорат қилиш имконини яратиб берилди.
Филиалнинг  2-ўқув биносида жойлашган 8 та компьютер синифлари ва барча хоналарга локал ва симсиз тармоқ хосил қилиниб, интернет тармоғига уланди. Филиалда интернет талаб даражасида уланган бўлиб, тезлиги 150 мбит/с, TAS-IX тармоғида 1 Гбит/с ташкил қилади.  
Филиалда компьютер жамланмаси ҳолати тўғрисида.  
Ҳозирги кунда Филиалда жами 350 та компьютер жамланмаси мавжуд. Улардан ўқув жараёнида талабалар фойдаланиши учун 195 таси ажратилган, ҳар 100 та талабага 9 компьютер жамланмаси тўғри келмоқда. Ушбу компьютерларни 13 та компьютер синфларига, 1 та лингафон хонасига ва 14 таси Ахборот-ресурс марказига тақсимланган. Бундан ташқари раҳбар ходимлар, бўлимлар, факультет деканатлари, кафедра мудирлари ва профессор-ўқитувчилар 85 та  компьютер жамланмасидан фойдаланиб келишмоқда. 
Маънавий ишга яроқсиз ҳолатга келиб қолган 70 та компьютер жамланмаси ҳозирги кунда филиал архивига олиб қўйилган 
Яроқсиз компьютерларни рўйхатдан чиқариш бўйича маъсул ходимлар билан биргаликда ишлар амалга оширилмақда. 
Филиал веб-сайти ҳолати тўғрисида.
Ўзбекистон Республикаси Вазирлар Маҳкамасининг 2013 йил 31 дeкабрдаги 355-сон қарори ва Ўзбекистон Республикаси Олий ва ўрта махсус таълим вазирлигининг 2018 йил 21 ноябрдаги 949-сонли буйруғининг минимал талабларга асосан филиалнинг расмий веб-сайти ишлаб чиқилган.
Филиалнинг расмий веб-сайт манзили www.tatuff.uz доменида “UZINFOCOM” маркази билан филиал ўртасидаги 719-h сонли шартнома асосида 4 гб хажмда фаолият кўрсатиб келмоқда. Веб-сайтнинг расмий тили сифатида ўзбек тили бўлиб, ахборотлар ўзбек тилида тузилади. 
Веб-сайтда филиал ҳақида, раҳбарият, унинг структураси, таълим йўналишлари, кафедралар, бўлим ва марказлари ҳақида маълумотлар берилган ҳамда филиалда бўлаётган янгиликлар, тадбирлар ва доимий равишда янгилик ва мақолалар эълонлар  сифатида жойлаштирилиб келинмоқда. Филиалнинг веб-сайти www.uz миллий рейтинг орқали феврал ойи ҳолатига аниқланганда Ўзбекистон Олий таълим муассасалари бўйча 41-ўрини эгалаб турибди.  Доимий маълумотлар ўзгарганда масъул ходимлари томонидан ўзгарган маълумотларни тақдим қилиб келинмоқда.
Филиал Веб-сайти орқали  чет эллик талабаларни жалб қилиш мақсадида халқаро стандартларга мос техник талаблар асосида ишлаш ва маълумотларни 3 (Ўзбек, рус, инглиз) тилда фаолият юритиб бориши учун филиал маъсул ходимлари белгиланган.Фойдаланувчиларга қулайлик яратиш мақсадида филиал веб сахифаси орқали 10 га яқин интерактив хизматлар, жумладан, директор виртул қабулхонаси, “Moodle” таълим тизими, онлайн дарс жадвали, филиал ходимлари учун иш жойидан маълумотнома олиш, талабалар учун форумлар в.х. яратилган .

Турли масалалар:

1. Филиалда мурожаатлар билан ишлаш юзасидан ўтказилган ўрганиш натижалари тўғрисида И.Тожибоев ахборот берди.
Ўзбекистон Республикаси Президенти Администрациясининг 2021 йил 13 январдаги 07-2-115-сонли топшириғига, Президент Администрациясининг Фуқаролар ҳуқуқларини ҳимоя қилиш ва мурожаатлар билан ишлаш масалалари бўйича маслаҳатчи бўлинмаларининг 2021 йил 1 чорак учун тасдиқланган Назорат чора-тадбирлари режасига мувофиқ жорий йилнинг январь ойида Олий ва ўрта махсус таълим вазирлиги тизимида алоҳида мурожаатлар билан ишлаш ҳолатини ўрганиш режалаштирилган.
Шунга кўра, Муҳаммад ал-Хоразмий номидаги Тошкент ахборот технологиялари университети Фарғона филиалида фуқаронинг мурожаатлар билан ишлаш фаолияти юзасидан ўтказилган ўрганиш натижаси бўйича 2021 йил 19 январь куни Ўзбекистон Республикаси Президентининг Фарғона туманидаги Халқ қабулхонаси мудири А.Хасанов, Ўзбекистон Республикаси Президентининг Фарғона туманидаги Халқ қабулхонаси мутахассиси Р.Азамжоновлар томонидан филиалининг мурожаатлар билан ишлаш фаолияти юзасидан ўрганиш ўтказилди.
Ўрганиш белгиланган саволнома асосида олиб борилди ва қуйидагиларга алоҳида тўҳталиб ўтилди: 
Ўзбекистон Республикаси Вазирлар Маҳкамасининг 07.05.2018 йилдаги 341-сон қарори билан тасдиқланган Низомнинг 19-бандида тушган мурожаатларни қабул қилиш, рўйхатга олиш ва кўриб чиқиш учун юбориш, шунингдек, мурожаатларнинг ҳисобини юритиш ва кўриб чиқилишини назорат қилиш мақсадида давлат органида, ташкилотида белгиланган умумий штатдаги ходимлар сони доирасида мурожаатлар билан ишлаш бўйича алоҳида бўлинма ташкил этилиши белгиланган бўлса-да, филиалда мурожаатлар билан ишлаш бўйича алоҳида бўлинма ташкил этилмаган.
Филиал директорининг 16.10.2019 йилдаги “Муҳаммад ал-Хоразмий номидаги Тошкент ахборот технологиялари университети Фарғона филиалида ижро интизоми ҳамда жисмоний ва юридик шахсларнинг мурожаатлари билан ишлаш учун масъул ходимлар тайинлаш тўғрисида”ги 669-сонли буйруғига асосан жисмоний ва юридик шахслардан ёзма, оғзаки, электрон шаклларда, ишонч телефони (226-95-21) орқали қилинаётган мурожаатлар билан ишлаш, фуқароларни қабул қилиш, мурожаатларни расмийлаштириш, тегишли манзилган йўналтириш, ҳар ойда, ҳар чоракда умумлаштирилган ҳисобот тайёрлашни йўлга қўйиш вазифаси Низомиддинова Насибахон Мухитдиновна зиммасига юклатилган.
Филиал иш юритувида Ўзбекистон Республикасининг 11.09.2017 йилдаги “Жисмоний ва юридик шахсларнинг мурожаатлари тўғрисида”ги ЎРҚ-445-сонли Қонуни ва Вазирлар Маҳкамасининг 07.05.2018 йилдаги “Давлат органларида, давлат муассасаларида ва давлат иштирокидаги ташкилотларда жисмоний ва юридик шахсларнинг мурожаатлари билан ишлаш тартиби тўғрисида Намунавий низомни тасдиқлаш ҳақида”ги 341-сонли қарорлари ҳамда 12.01.1999 йилдаги “Ижро интизомини мустаҳкамлаш чора-тадбирлари тўғрисида”ги 12-сонли қарори мавжуд.	
Филиалда Ўзбекистон Республикаси Ахборот технологиялари ва коммуникацияларини ривожлантириш Вазирининг 31.05.2018 йилдаги “Ўзбекистон Республикаси Ахборот технологиялари ва коммуникацияларини ривожлантириш вазирлиги ва унинг тизимидаги ташкилотларда жисмоний ва юридик шахсларнинг мурожаатлари билан ишлаш тартиби тўғрисида”ги Низомни тасдиқлаш тўғрисида”ги 373-сонли буйруғи мавжуд.	
Филиалда аҳоли билан мулоқотни ташкил этиш ҳамда мурожаатлар билан ишлашда очиқлик ва шаффофликни янада кенгроқ таъминлаш мақсадида 2019 ва 2020 йиллар учун мўлжалланган чора-тадбирлар режалари ишлаб чиқилган.
Филиалда мурожаатлар билан ишлаш бўйича иш режа ва лавозим йўриқномаси мавжуд эмас.
Филиалда фуқароларни қабул қилиш ва мурожаатлар билан ишлаш учун алоҳида хона ажратилган. Хона ички ахборот тизими, электрон рақамли имзо, компьютер техникаси, интернет ва бошқа оргтехника жихозлари билан таъминланган.
Филиал директорининг 2019 ва 2020 йиллар учун сайёр қабуллар жадвали ишлаб чиқилган. Қабул жадвалига асосан 2019 йилда 12 та, 2020 йилда 2та сайёр қабуллар ўтказилган ҳамда баённомалар расмийлаштирилган, лекин 2020 йилда жадвалда белгиланган 10 та сайёр қабул ташкил қилинмаган.
Сайёр қабуллар давомида келиб тушган мурожаатлар рўйхатга олинмаган ва назорат режаси ишлаб чиқилмаган.
Фуқароларни қабул қилиш журнали юритилган ва белгиланган тартибда расмийлаштирилиб келинмокда.
Филилиалнинг www.tatuff.uz расмий веб-сайтида директорнинг жисмоний ва юридик шахсларнинг электрон мурожаатлари қабул қилиш бўйича виртуал қабулхонаси ташкил қилинган.
Филиалга 2019 йилда тўғридан-тўғри ёзма мурожаатлар келиб тушмаган. 2020 йил давомида 4 та ёзма мурожаат келиб тушган бўлиб, ушбу мурожаатларнинг 2 таси рўйхатга олинмаган.
Мисол учун, Тошкент ахборот технологиялат университеты Фарғона филиалы талабаси Э.Юлдашевнинг 20.01.2020 кунги мурожаати рўйхатга олинмаган ҳамда фуқаронинг мурожаати юзасидан жавоб берилмаган.
Ўзбекистон Республикаси Вазирлар Маҳкамасининг 07.05.2018 йилдаги "Давлат органларида, давлат муассасаларида ва давлат иштирокидаги ташкилотларда Жисмоний ва юридик шахсларнинг мурожаатлари билан ишлаш тартиби тўғрисидаги намунавий низомни тасдиқлаш ҳақида”ги 341-сонли қарорининг 26-бандида ёзма ва электрон мурожаатлар (агар давлат органлари, ташкилотлари ва маҳаллий ижро этувчи органларда жисмоний ва юридик шахсларнинг мурожаатлари билан ишлашда электрон хужжат айланиш дастури жорий этилмаган бўлса, қоғозга босиб чиқарилган) мурожаатларни рўйхатга олиш журналига тегишли ёзувларни киритиш, белгиланган шакл бўйича ҳисобга олиш карточкасини тўлдириш ва мурожаатнинг биринчи саҳифаси қуйи ўнг қисмида рўйхатга олиш штампини қўйиш йўли билан мурожаатлар билан ишлаш бўйича бўлинмада рўйхатга олиниши белгиланган бўлса-да, филиалга келиб тушган ёзма мурожаатлар белгиланган тартибда мурожаатнинг биринчи саҳифаси қуйи ўнг қисмида рўйхатга олиш штампини қуйилиш йўли билан рўйхатга олинмаган.
Ўзбекистон Республикаси Вазирлар Маҳкамасининг 07.05.2018 йилдаги 341-сонли қарорининг 27-бандида рўйхатга олинган мурожаатлар келиб тушган пайтидан бошлаб бир иш кунидан кечикмай давлат органи, ташкилоти раҳбарига, унинг ўринбосарига ёки таркибий бўлинма раҳбарига киритилади, у масъул таркибий бўлинмани (ходимни) белгилаган ҳолда мурожаатни кўриб чиқиш бўйича резолюцияни (топшириқнома) қўйиши белгиланган бўлиб, филиал томонидан фуқаро Э.Юлдашевнинг 20.11.2020 йилдаги мурожаатига орадан 4 кун ўтгандан сўнг 24.11.2020 йил куни раҳбар резолюцияси қўйилган.
Филиалга 2019 йилда 107 та, 2020 йилда 16 та оғзаки мурожаатлар келиб тушган бўлиб, ушбу оғзаки мурожаатлар натижаси бўйича фуқароларга жавоб хатлари берилмаган.
Филиал директори Ўзбекистон Республикаси Президенти Адмиистрацияси ҳамда Фарғона вилояти Халқ қабулхонаси томонидан ўтказилган сайёр қабуллар ва учрашувларда иштирок этиб келмокда.
Ўзбекистон Республикаси Президентининг Виртуал ва Халқ қабулхоналари орқали филиалга 2019 йилда 6 та, 2020 йилда 3 та мурожаатлар келиб тушган бўлиб, мурожаатлар белгиланган тартибда кўриб чиқилиб, натижаси бўйича ўз вақтида жавоб хатлари берилган.
Филиалда директори томонидан 28.08.2015 йилда тасдиқланган Низомга асосан жисмоний ва юридик шахсларнинг мурожаатларини қабул қилиш бўйича “Ишонч телефони” (73-226-95-21) фаолияти йўлга қўйилган. Лекин шу давр мобайнидан “Ишонч телефони”га биронта ҳам мурожаат келиб тушмаган.
Филиалда мурожаатлар асосида қонун бузилиш аниқланган ҳолатлар мавжуд эмас.
Филиал томонидан 2019-2020 йилда мурожаатларни билан ишлаш бўйича амалга оширилган ишлар юзасидан ҳар чоракда Ўзбекистан Республикаси Олий ва ўрта-махсус таълим вазирлигига ёзма ахборот ва ҳисоботлар бериб борилган.
Филиал томонидан аҳоли мурожаатлари ва муаммоларига сабаб бўлаётган омиллар ва уларнинг ечимлари хусусида филиалнинг веб-сайтида ҳамда оммавий ахборот воситаларида эълон қилинмаган.
Филиалга Президент Виртуал ва Халқ қабулхоналари орқали келиб тушган мурожаатларни кўриб чиқишда йўл қўйилаётган камчиликлар, уларни бартараф этиш юзасидан Халқ қабулхоналари томонидан берилган курсатмалар бажарилиб келинмокда. Филиалда мурожаатларни кўриб чиқишда муддати бузилган ҳолатлар мавжуд эмас.
Филиалга қабул қилиш, ўқишини кўчириш, ўқишдан четлаштириш ва қайта тиклаш, хориждаги олий таълимни Ўзбекистонда давом эттириш (кўчириш) ишлари таянч олий ўқув юрти Муҳаммад ал-Хоразмий номидаги Тошкент ахборот технологиялари университети ректорининг фармойишига асосан амалга оширилади.
Филиалда раҳбар ва мансабдор шахслар устидан келиб тушган шикоятларни ўрганиш учун шикоят қилинган шахсларнинг ўзига юбориш холатлари мавжуд эмас. Филиалда коррупция аломатлари ҳақида ҳабар берилган мурожаатлар мавжуд эмас. Филиалда ижро интизоми бузилишига ва қонунбузилишга йўл қўйганлиги учун интизомий ва бошқа жавобгарликка тортилган ходимлар мавжуд эмас.

2. Илмий, илмий-услубий ишларни нашрга тавсия этиш ҳақида М.Мирзаев ахборот берди.
Филиал услубий Кенгаши томонидан қуйидаги Илмий, илмий-услубий ишлар филиал Кенгашига тақдим этилди:
 Ахборот технологиялари кафедрасидан:
1. Катта ўқитувчи О.Эргашев ва ассистент-ўқитувчи Ш.Эргашевалар томонидан тайёрланган “Параллел компьютерлар архитектураси ва дастурлаш” номли ўқув қўлланмаси.
1. [bookmark: _GoBack]Ассистент ўқитувчилар М.Ҳусанова ҳамда Д.Сотволдиевалар томонидан тайёрланган “Signallarga raqamli ishlov berish jarayonlarini matlab dasturida vizuallashtirish” номли ўқув қўлланмаси.
Телекоммуникация инжиниринги кафедрасидан
1. Катта ўқитувчи Б.А.Тургунов ва Телекомуникация технологиялари таълим йўналиши талабаси Д.В.Орифжоновалар томонидан тайёрланган “Компьютер тармоқларини лойиҳалаш” номли ўқув қўлланмаси. 
Ўзбек тили ва адабиёти кафедрасидан
1. Филиал қошидаги Академик лицейнинг Олий тоифаои ўқитувчиси М.Ахронқулова ва М.Мирзаевлар томонидан тайёрланган Академик лицей талабалари ҳамда абитуриентлар учун “Ўзбек тили(1-қисм)” “Адабиёт (2-қисм)” номли ўқув қўлланмалари. 
3. Кенгаш аъзолари таркибига ўзгартириш киритиш тўғрисида.
Ушбу масала юзасидан Кенгаш котиби М.Мирзеаев ахборот бериб, Ўзбек-Белорус қўшма факультети декани Н.Мамадалиев номзодини ҳамда “Ёшлар иттифоқи” филиал бошланғич ташкилоти етакчиси, КИФ 615-18 гуруҳ талабаси Ж.Авазов номзодини филиал Кенгаши таркибига киритиш таркини ўртага ташлади.
Ушбу номзодлар Кенгаш аъзолари томонидан тўла овоз бериш йўли билан Кенгаш аъзолари рўйхатига киритилди. 



Юқорида кўрилган масалалар юзасидан Кенгаш 
қ а р о р   қ и л а д и:
I. 
1. И.Тожибоевнинг ахбороти маълумот учун қабул қилинсин.
2. Директор ўринбосарлари (И.Тожибоев, Б.Джалилов), Факультет деканлари (Б.Толипов, А.Кадиров) ҳамда кафедра мудирларига Ўзбекистон Республикаси Президентининг 2020 йил 6 октябрдаги ПҚ-4851-сон Қарорида белгиланган вазифаларни белгиланган муддатларда таъминлаш вазифаси юклатилсин.
3. Ушбу қарор назорати И.Тожибоев зиммасига юклатилсин.
4. Б.О.Джалиловнинг ахбороти маълумот сифатида қабул қилинсин.
5. Фарғона шаҳридаги Ахборот технологияларига ихтисослаштирилган 19- мактаб билан  ТАТУ Фарғона филиалининг интеграцияси янада ривожлантирилсин.
Масъул: Б.Джалилов. Муддат: доимий.
II.
1. 2020 йилда олиб борилган илмий инновацион ишлар таҳлили юзасидан филиал Илмий ишлар ва инновациялар бўйича директор ўринбосари Б.Джалиловни ҳисоботи маълумот учун қабул қилинсин.
1. Филиалда  2020 йилда олиб борилган илмий инновацион йўналишда олиб борилган ишлар қониқарли деб топилсин. 
1. Филиалнинг илмий-тадқиқот ва инновациялар фаолияти ҳамда илмий-педагогик кадрлар тайёрлаш соҳасида 2021 йилда бажариладиган ишлар режаси тасдиқлансин.
III. 
1. Ишлар бошқармаси бошлиғи Х.Абдурахмонов ва бош хисобчи М.Юнусалиеваларнинг  хисоботи маълумот учун қабул қилинсин.
1. 2-ўқув биносининг иссиқлик тизими ва том қисмини мукаммал таъмирлаш учун сарфланадиган маблағ манбасини аниқлаш ва лойиха-смета хужжатларини тайёрлаш  ишлари амалга оширилсин. Муддат I-II-чораклар 2021 йил. Масъуллар: А.Расулов, Х.Абдурахманов, М.Юнусалиева.
1. Барпо этилган тик қудуқнинг 2-этапини, яъни янги ер ости насосини монтаж қилиш ишлари амалга оширилсин. Муддат: йил давомида. Маъсуллар: А. Расулов, Х. Абдурахманов, О. Дадажонов.
1. 1-ўқув биноси хожатхонасини жорий таъмирлаш ишлари амалга оширилсин. Муддат I-чорак 2021 йил. Маъсуллар: Х.Абдурахмонов, М.Юнусалиева, О.Дадажонов.
1. Филиал худудида мунтазам равишда ободонлаштириш ва кўкаламзорлаштириш ишлари олиб борилсин. Муддат: доимий. Маъсуллар: М.Хамроқулов, О.Дадажонов.
1. Филиал моддий-техник базасини бойитиш ва мустахкамлаш ишларига алоҳида эътибор қаратилсин. Муддат: доимий. Маъсуллар: А.Расулов, Х.Абдурахмонов, М.Юнусалиева. 
IV.1.
1. Ишчи гурух раиси М.Тешабоевнинг ахбороти маълумот учун қабул қилинсин.
2. Ахборот технологиялари кафедрасида хорижий мутахассислар билан ҳаммуаллифликда ўқув адабиётларини  яратиш бўйича чора-тадбирлар режаси ишлаб чиқилсин ва амалга оширилсин. Муддат: 01.06.2021 йил.
3. Кафедрада олиб борилган маънавий-маърифий ишлар филиал сайтида ва ОАВда кенг ёритилсин.
4. Иқтидорли талабалари билан ишлаш натижадорлигига эришиш қатъий назорат остига олинсин. 	Масъул: О.Эргашев. Муддат: доимий.
IV.2 
1. Ишчи гурух раиси М.Тешабоевнинг ахбороти маълумот учун қабул қилинсин.
2. Телекоммуникация инжиниринги кафедрасида хорижий мутахассислар билан хаммуаллифликда ўқув адабиётларини  яратиш бўйича чора тадбирлар режаси ишлаб чиқилсин ва амалга оширилсин. Муддат: 01.06.2021 йил.
3. Телекоммуникация инжиниринги кафедраси йиғма жилд номенклатураларидаги камчиликлар уч кун муддатда бартараф этилсин. Муддат: 10.03.2021йил. Масъул: О.Райимжонова.
V.
1. ИИТ ва ИПК бўлими бошлиғи Р.Нурдинованинг ахбороти маълумот учун қабул қилинсин ҳамда магистратура фаолияти қониқарли деб топилсин.
2. Ахборот технологиялари кафедраси мудири О.Эргашев ҳамда Телекоммуникация инжиниринги кафедраси мудири О.Райимжоноваларга 1-курс магистрантлари учун МД мавзулари қайта кўриб чиқилиб, Илмий бўлимга топширишлари кўрсатиб ўтилсин. Муддат: бир хафта. 
VI.
1. А.Полвоновнинг ахбороти маълумот учун қабул қилинсин.
2. Филиалнинг расмий веб-сайтининг техник таълаблари ҳамда маълумотлар билан таъминланганлик даражаси қониқарли деб топилсин. 
3. Директор ўринбосарлари, факультет деканлари, кафедра мудирлари, барча бўлим бошлиқларига:  
4. Филиалнинг Халқаро Олий таълим муассасалари ичидаги топ-5000 талик рейтингига кириш режалари ишлаб чиқилсин ва ишлар жадалаштирилсин.
5. Филиал матбуот котиби Б.Турғуновга:
· Филиалнинг расмий веб сайтига жойлаштирилган барча ўзбек, рус ва инглиз тилларидаги маълумотларни ўрганиб чиқиб, қамчилик, имло хатоларни бир хафта мудат ичида бартараф этиш топширилсин.
6.  Барча бўлим бошлиқлари, факультет деканлари, кафедра мудирлари ва профессор-ўқитувчиларга:
· Доимий маълумотлар ўзгарганда масъул ходим томонидан ўзгарган маълумотларни филиал матбуот котиб Б.Турғуновга тақдим қилиш;
· Филиал тўғрисидаги маълумотлар ёки янгиликларни талабалар ҳамда абитуриентларга филиалнинг расмий веб сайти орқали етказиши амалга оширилсин;
· Мазкур қарорни назорати Ў ва ТИ бўйича директор ўринбосари (И.Тожибоев)га юклатилсин.
VI. ТУРЛИ МАСАЛАЛАР
1.
1. И.Тожибоевнинг ахбороти маълумот учун қабул қилинсин.
2. Ўқув ва тарбиявий ишлар бўйича (И.Тожибоев) ҳамда Жисмоний ва юридик шахсларнинг мурожаатлари билан ишлаш учун масъул ходим (Н.Низомиддинова)ларга мазкур ўрганиш натижалари асосида йўл қўйилган камчиликларни бартараф этиш бўйича “Йўл харитаси”ни ишлаб чиқиш ва тасдиқлаш вазифаси юклатилсин. Муддат: 3 кун.
3. Директор ўринбосарлари (И.Тожибоев, Б.Джалилов), Ишлар бошқармаси бошлиғи (Х.Абдурахмонов), Ходимлар бўлими (Х.Исмаилова), Факультет деканлари (Б.Толипов, А.Кадиров), Жисмоний ва юридик шахсларнинг мурожаатлари билан ишлаш учун масъул ходим (Н.Низомиддинова)ларга:
· филиалга келаётган ёзма, оғзаки ва электрон мурожаатларни белгиланган тартибда, ўз муддатларида кўриб чиқиш ва мурожаатчини ўзи билан юзма-юз кўришган ҳолда ўрганиш;
· сайёр қабуллар жараёнида келиб тушган мурожаатларни ўз вақтида ўрганиш ва белгиланган тартибда ҳал қилиш;
· филиалга қабул қилиш, ўқишини кўчириш, ўқишдан четлаштириш ва қайта тиклаш, хориждаги олий таълимни Ўзбекистонда давом эттириш (кўчириш) каби мурожаатларни белгиланган меъёрий-ҳуқуқий хужжатлар асосида ўрганиш;
· филиалга келиб тушаётган барча мурожаатларга (ёзма, оғзаки, электрон) ўз вақтида ёзма жавоб хатларини юбориш вазифлари юклатилсин.
4. Ушбу қарор назорати И.Тожибоев зиммасига юклатилсин.
2.
1. Илмий, илмий-услубий ишларни нашрга тавсия этиш бўйича М.Мирзаевнинг ахбороти маълумот учун қабул қилинсин.
2. Ахборот технологиялари кафедраси катта ўқитувчиси, О.М.Эргашев ҳамда кафедра ассистент-ўқитувчиси Ш.М.Эргашевалар томонидан тайёрланган “Параллел компьютерлар архитектураси ва дастурлаш” номли ўқув қўлланма нашрга тавсия этилсин.
3. Ахборот технологиялари кафедраси ассистент-ўқитувчилари М.Ҳусанова ҳамда Д.Сотволдиевалар томонидан тайёрланган “Signallarga raqamli ishlov berish jarayonlarini matlab dasturida vizuallashtirish” номли ўқув қўлланма нашрга тавсия этилсин.
4. Телекоммуникация инжиниринги кафедраси катта ўқитувчиси Б.А.Тургунов ва “Телекомуникация технологиялари” таълим йўналиши талабаси Д.В.Орифжоновалар томонидан тайёрланган “Компьютер тармоқларини лойиҳалаш”  номли ўқув қўлланма нашрга тавсия этилсин.
5. Ўзбек тили ва адабиёти кафедраси доценти М.Мирзаев ҳамда филиал қошидаги Академик лицейнинг олий тоифали ўқитувчиси М.Ахронқуловалар ҳаммуаллифлигида тайёрланган “Ўзбек тили фанидан ўқув қўлланма” си нашрга тавсия этилсин.
6. Ўзбек тили ва адабиёти кафедраси доценти М.Мирзаев ҳамда филиал қошидаги Академик лицейнинг олий тоифали ўқитувчиси М.Ахронқуловалар ҳаммуаллифлигида тайёрланган “Адабиёт фанидан ўқув қўлланма(1-2 қисм)”си нашрга тавсия этилсин.
3.
1. М.Мирзаевнинг филиал Кенгаши аъзолари таркибига ўзгартириш киритиш тўғрисидаги ахбороти ва таклифи маъқуллансин.
2. Ўзбек-Белорусь қўшма факультети декани Н.Мамадалиев, “Ёшлар Ииттифоқи” филиал бошланғич ташкилоти етакчиси, КИФ 615-18 гуруҳ талабаси Ж.Авазовлар Кенгаш аъзолари таркибига киритилсин.

Кенгаш раиси:			 А.Расулов.
Кенгаш котиби:		          М.Мирзаев.
